
Аннотация
Ушбу мақолада, поймалардан бири кўндаланг дамба билан тўлиқ беркитилган ҳолатда рўй берадиган жараëнларни 

тадқиқ қилиш борасидаги тажриба натижалари келтирилган. Экспериментал тақиқотлар поймадаги ва ўзандаги оқимлар 
динамик ўқлари параллел ҳамда кўндаланг кесими тўртбурчак шаклдаги ўзанда амалга оширилди. Поймани кўндаланг 
дамба билан 900 остида ўрнатилганда ўзанда ва поймадаги сув сатҳи, бўйлама ва тескари тезликлар ва оқим йўналишлари 
аниқланган ҳамда тезликларнинг ошиши ва дамба ортида кичик ва катта гирдоб зоналари ҳосил бўлиши кузатилди. Кичик 
гирдоб зонаси узунлиги оқимни планда сиқилиш зонаси узунлигига тенглиги ҳамда ўзандаги тезлик 50 фоизга тенглиги 
аниқланди. Бу тезликлар, дамбанинг пастки қиялиги бўйлаб ҳам сақланиб қолади ва дамбани орқа томонини ювилишлар-
га олиб келиши мумкин. Кичик гирдоб зонаси ортида кичик ва катта гирдоб зоналарга ўзандан оқим кириши кузатилди. 
Бу эса мавжуд схемалардан тубдан фарқ қилади, уларда бу жараён турбулент алмашув орқали бўлиши исботланган. Тажри-
баларда дамбанинг ўрнатилиш бурчагини камайтириш юқоридаги жараëнлани пасайишига олиб келиши аниқланди. Шу 
билан бирга оқим ёйилиши турбулент струялар қонуниятлари бўйсуниши аниқланди.

Тадқиқот натижалари асосида , юқори гирдоб зонаси узунлигини, сиқилиш зонаси узунлигини, ушбу зонада гидравлик 
бир жинсли струялар чегараларини аниқлаш бўйича ифодалар таклиф этилди. Ҳисобий ва экспериментал маълумотларни 
таққослаш уларни мослиги қониқарли эканлигини кўрсатди. 

Таянч сўзлар: танасидан сув ўтказмайдиган дамба, носсиметрик пойма, беркитиш, кичик ва катта гирдоб зоналар, 
тезлик, оқим, сиқилиш зонаси.

Аннотация
Цель данной работы установление характера обтекания пойменной глухой дамбы в случае когда одна из пойм пере-

крыта полностью. Экспериментальные исследования выполнены в схематизированных руслах прямоугольного сечения с 
несимметричными поймами при параллельности динамических осей потока. При установке дамбы под углом 900 выяв-
лено значительное увеличение поперечных и продольных перепадов уровней воды по сравнению с частичным перекры-
тием пойм, а также формирование за дамбой двух водоворотных зон малой и большой. Длина малой равна длине области 
планового сжатия и вращается вокруг вертикальной оси со скоростью до 50% руслового. Эти скорости сохраняются и вдоль 
низового откоса дамбы ,что может приводить к их размыву. За малой водоворотной зоной происходить перетекание рус-
лового потока в большую и малую водоворотные зоны, существенно отаигаюшееся от схем, когда питание водоворотных 
зон происходит за счет турбулентного обмена масс. Уменьшение угла установки пойменной дамбы приводит к некоторо-
му уменьшению вышеперечисленных процессов, целом сохраняется струйный характер обтекания.

По результатам исследований предложены экспериментальные зависимости по установлению длины подпора, длины 
области сжатия, границ гидравлически однородных зон в области сжатия потока стесненного глухой дамбой при пол-
ном перекрытии одной поймы. Сравнение расчетных и экспериментальных данных показывает их удовлетворительные 
совпадение.

Ключевые слова: глухая дамба, несимметричная пойма, перекрытие, малая и большая водоворотные зоны, скорость, 
поток, зона стеснения.

Abstract
The purpose of this work is to establish the nature of the flow around a floodplain deaf dam in the case when one of the 

floodplains is completely covered by it. Experimental studies were carried out in schematized channels of rectangular cross section 
with asymmetric floodplains with parallel dynamic flow axes. When the dam was installed at an angle of 900, a significant increase 
in the transverse and longitudinal differences in water levels was found compared to the partial overlap of the floodplains, as well 
as the formation behind the dam of two whirlpool zones, small and large. The length of the small one is equal to the length of the 
planned compression area and rotates around the vertical axis at a speed reaching up to 50% of the channel speed. These velocities 
are also preserved along the downstream slope of the dam, which can lead to their erosion. Behind the small whirlpool zone, the 
channel flow flows into the large and small whirlpool zones. What differs from existing schemes, when whirlpool zones are fed due 
to turbulent mass exchange. Reducing the installation angle of the floodplain dam lead to some decrease in the above processes. 
On the whole, the jet nature of the flow is retained. 

Based on the results of the research, experimental dependencies were proposed to establish the length of the backwater, 
the length of the compression area, the boundaries of hydraulically homogeneous zones in the area of compression of the flow 
constrained by a blind dam with a complete overlap of one floodplain. 

Comparison of calculated and experimental data shows their satisfactory agreement.
Key words: blind dam, asymmetrical floodplain, channel, overlaps, small and large whirlpool zones, velocity, compression.

Кириш ва кўриб чиқилаëтган муаммонинг        
ҳозирги ҳолатининг таҳлили. Дарë қирғоқла-

рини ҳимоялаш, дарё оқимини тўғонсиз сув олиш иншо-
отига йўналтириш ва унумдор пойма ерларини ўзлашти-
риш кўндаланг дамбалар ёрдамида амалга оширилади. 
Кўндаланг дамбалар поймада ва дарë ўзанида кучли ўзга-
ришларни юзага келтиради шу сабабдан уларни қонуни-
ятларини ўрганиш, башоратлаш дарё гидротехникасида 
долзарб вазифа ҳисобланади. 

Дарë қирғоқларини ювилишига қарши курашиш 
гидротехник қурилишида катта аҳамиятга эга. Ушбу 
ишлар танасидан сув ўтказмайдиган, ўтказадиган, уйғун-
лашган дамбаларни қуриш орқали амалга оширилади. 
Уларни ҳисоблаш усулларини такомиллаштириш долзарб 
вазифадир.

Мақолада тошқин сувларини ўтказишда далада пой-
малик ўзаннинг сув ўтказиш қобилиятини ҳажмини 
аниқлаш масалалари кўриб чиқилган [1]. Бунда ғадир-бу-
дурлик ўртача коэффицинти қабул қилинган. Олимлар-
Кинематик эффект жараёни ва уни поймалик ўзанларни 
сув ўтказишига таъсири ўрганилган ва ҳисоблаш усули 
таклиф қилинган [2]. Ўзандаги ва поймадаги оқимнинг 
ўзаро таъсир зонаси ўлчамлари ва ундаги тезликнинг 
универсаллиги кўрсатилган [3]. АҚШ дарёлари меандра-
лик ўзанларида тошқин оқимининг гидравлик ва мор-
фологик жараёнлар кузатилган [4]. Конфузор шаклидаги 
қувурларда оқим энергиясини сўндириш масалалари 
ҳисобланган [5]. Поймада жойлашган дамбалар билан 
сиқилган оқимни сиқилиш зонасидаги параметрлари-
ни аниқлаш усули ишлаб чиқилган [6]. Очиқ ўзанларда 
оқимни тажрибавий ва сонли усулларда ўрганиш нати-
жалари келтирилган [7]. Кўндаланг дамба орқасига лойқа 
чўкиш қонуниятлари ёритилган [8]. Уйғунлашган дамба-
лар ёрдамида сиқлган ўзанни параметрларини аниқлаш 
усули ишлаб чиқилган [9]. Таркибий кесимлик призматик 
ўзанларда оқимнинг ҳисоблаш усуллари такомиллашти-
рилган [11]. Кўндаланг дамба билан сиқилган оқим пара-
метрлари дала шароитида ўрганилган [15]. Шпора билан 
сиқилган очиқ оқимлар 3D моделларда ўрганилган [13]. 
Навье Стакс тенгламаси, Рейнольдс бўйича тезлик ўрта-
ча ва пульсация таркибда қаралган. Шпора бош қисми-
даги ювилиш чуқурлиги ўрганиб чиқилган [14]. Ўрнатиш 
бурчаги 450–1350, сиқилиш даражаси 0,125 ва 0,250 қа-
бул қилинган. Шпора бош қисмидаги маҳаллий ювилиш 
чуқурлигига ва оқимга таъсирини сонли моделлаштириш 
ёрдамида ўрганилган. Шпоралар орасидаги масофани 
ошириш ювилиш чуқурлигини ошириши аниқланган. Кў-

милган эгилувчан матрацлар ётқизилган таъсири. Шпо-
рани эгилувчан матрац (тўшак)билан ҳимоялаш, атро-
фидаги маҳаллий ювилиш чуқурлик кенглиги 30 фоизга 
камайиши келтирилган [16]. Кенг ўзанларда шпора атро-
фидаги ювилиш чуқурлигидаги турбулентлик ва оқим 
ўлчамлари ўрганилган [17]. Уйғунлашган дамба билан 
сиқилган оқим динамик ўқининг оғишини ҳисоблаш усу-
ли ишлаб чиқилган [18]. Микроакустик доплер ёрдамида 
шпора билан сиқилган оқимнинг уч ўлчамлик майдони 
ўрганилган [19]. Икки томонлама симметрик сиқилган 
поймалик ўзанларда сиқилган зонада оқимнинг кинема-
тик параметрларини аниқлашни ҳисоблаш усули ишлаб 
чиқилган [20]. Бурчак остида ўрнатилган шпора атрофи-
да оқизиқларни чўкиш жараёни Flow – 3D ва RN6 сонли 
моделлари ёрдамида ўрганилган ҳамда лабораторияда 
олинган натижалар билан солиштириб кўрилган [21]. 
Юқоридагилардан кўринадики, поймали дарёлардаги 
жараёнлар қисман ўрганилган. Таҳлилдан кўриниб ту-
рибдики, носсиметрик поймали дарёларни танасидан 
сув ўтказмайдиган дамбалар билан битта поймасини 
тўлиқ беркитилган ҳолат учун ечимлар йўқ, шу сабабли 
экспериментал ва назарий изланишлар натижалари ушбу 
мақолада келтирилган. 

Ечиш услублари. Экспериментал тадқиқотлар олиб 
боришда лаборатория тадқиқотларини ўтказишнинг 
умумий қабул қилинган усулидан фойдаланилди. Экспе-
риментал изланишлар ўзандаги ва поймадаги оқимнинг 
динамик ўқлари параллел, кўндаланг кесими тўртбур-
чакли носсиметрик поймали ўзандан иборат. Чап пой-
ма кенглиги 85 см, ўнг пойма кенглиги 42,5 см ва ўзан-
нинг кенглиги 30 см. Моделнинг умумий узунлиги 11 м, 
нишаблиги 0,0005, модельнинг юқори қисмида рельсда 
тележка ўрнатилган, у ўлчов асбоблари билан бирга ҳа-
ракатланади. Қурилма оқимнинг ҳар қандай нуқтасида 
ўлчовларни амалга ошириш имконини яратади. 

Барча тажрибаларда Рейнольдс сони поймада 
Rер>4000, ўзанда Rеч>10000 қабул қилинди, моделда Рей-
нольдс сони орқали турбулент режим сақлаб қолинди. 
Сув сарфи модель охиридаги учбурчак шаклдаги сув ўл-
чагич ёрдамида аниқланди. Сув тезлиги САНИИРИ ЦИС-
НВ-5 электрон дисплейга эга микровертушка ёрдамида 
чуқурлик бўйича битта, учта ва бешта нуқтада ўлчанди. 
Сув сатҳлари ва туб отметкалари нивелирланган тестер 
ёрдамида ўлчанди. Ўнг пойма танасидан сув ўтказмай-
диган дамба билан тўлиқ беркитилди, ўрнатиш бурча-
ги αд= 600–900 ўзгартириб тадқиқот амалга оширилди. 
Назарий тадқиқотларда турбулент струялар назарияси-

нинг асосий тамойилларига амал қилинди, яъни оқим-
нинг гидравлик бир жинсли зоналарга: кам тасирланган 
ўзак, турбулент аралашув ва тескари оқимларга бўлин-
ди, қонуниятлари сақлаб қолинди, юқори гирдоб зонаси 
узунликлари, сиқилиш зонаси узунлиги, юқори гирдоб 
зонаси узунлиги ва тескари оқим ҳолатлари аниқланди. 
Фруд сони Fr=0,01–0,18 табиий ҳолат учун аниқланди ва 
сиқилиш даражаси Өq=Qпед/Q; (бу ерда: Qпед – берки-
тилган қисмга тўғри келадиган сув сарфи ва Q – умумий 
сув сарфи). Юқоридагиларни аниқлашда сув сарфи, ни-
шаблиги, сув чуқурликлари, Рейнолдс сони ва Фруд сон-
ларини ўзгартирмасдан тадқиқотлар амалга оширилди, 
тадқиқотлар ўзаро солиштириш имконятини яратади. 
(1,2,3 - расмлар)

Натижалар таҳлили ва мусоллар. Дарё ўзанларини 
ростлашда, оқимни сув олиш нуқтасига йўналтирганда, 
кўприклар олдини ҳимоялашда танасидан сув ўтказмай-
диган дамбалар ёрдамида битта поймани тўлиқ берки-
тишга тўғри келди.

Амударёдаги 185 км узунликда ўзан ростлаш иншоот-
лари қурилган бўлиб ,уларда дала тадқиқотлари ўтказиш 
жараёнида бази дамбалар пастки қияликлари ювили-
ши кузатилган (2,3- расмлар). Ушбу жараённи ўрганиш 
мақсадида битта пойма тўлиқ беркитилган холат учун 
тажрибалар ўтказилди. Тажрибалар шуни кўрсатдики 
дамбанинг тасир зонасида юқори гирдоб зонаси,пастки 
бьефда кичик ва катта гирдоб зоналари, планда сиқилиш, 
ёйилиш хамда табиий тезликлар тикланиш зоналари 
шаклланди.

Бу ўзига хос хусусият бўлиб, дамба орқа томонида гир-
доб пайдо бўлиб бу ерда тезлик миқдори ўзандаги тез-
ликнинг 50 фоизини ташкил қилмоқда. Ўзан ва поймада 
оқим массаси алмашунуви амалга ошмоқда. Сиқилиш зо-
наси узунлигида оқим чап пойма томонга қараб йўналиб 
сўнгра кескин ўнг пойма томонга йўналмоқда (4-расм). 

Сув сатҳидаги ўзгаришларни баҳолаш мақсадида         
hpl/hplb=f(x/bo), hpp/hppb=f(x/bo), hr/hrb=f(x/bo) нинг нисбий 
қийматларида оқим ўқи бўйича сув сатҳининг бўйла-
ма кесими профиллари келтирилган (5-расм). Бундан 
кўринадики дамба олдида сув сатҳи кўтарилиб, дамба-
дан кейин сув сатҳи пасайиб боради аммо бу ўзгаришлар 
поймаларда ва ўзанда турлича амалга ошган. Беркитил-
ган поймада О-О створда сув сатҳи кескин 0,75 (hpp/hppb) 
гача камайган, ундан кейин кўтарилиши кузатилган. 
Сиқилиш зонасига бориб сув сатҳи қисман тикланади, 
ёйилиш зонасида сув сатҳлари тикланиб бошлайди. 

Чап поймада аксинча О-О створда сув сатҳи кўтари-
либ боради, дамбадан кейин аста-секин камайиб бора-
ди. К-К створда ўзан оқим нисбий чуқурлиги 1,16 hrb гача 
сақланиб қолмоқда ва табий ҳолатига қайтишини куза-
тиш мумкин. 

1-расм. Экспериментал тадқиқотларни ўтказиш 
жараёни 

4-расм. Танасидан сув ўтказмайдиган дамба билан 
ўнг пойма тўлиқ беркитилган ҳолат учун оқим тез-

ликларининг створлар бўйича таралиши

2-расм. Амударёда жойлашган №145 дамбанинг қуйи 
томонининг ювилиши

3-расм. Амударёда жойлашган №21 дамбанинг қуйи 
томонининг ювилиши

5-расм. Сув сатҳининг бўйлама профиллари

 Тезлик майдонини ўрганиш катта аҳамият касб эта-
ди. Табиий ҳолатда ўзанда оқимнинг тезлик тақсимлани-
ши логарифмик қонуниятга бўйсунади. 

Танасидан сув ўтказмайдиган дамба ўрнатилгандан 

6-расм. Пойма тўлиқ беркитилганда оқим тезлигиниг чуқурлик бўйича тақсимланиши

сўнг, О-О створда ва сиқилиш зонасида оқимнинг чуқур-
лик бўйича ошиши ҳамда чуқурлик бўйича текисланиши 
кузатилди шу билан бирга ёйилиш зонасида оқимнинг 
таралиши логарифмик қонуниятга яқин (6-расм).

Чуқурлик бўйича ўртача тезликлар аниқланиб, улар 
асосида тезликнинг пландаги эпюралари чизилди               
(4-расм). Эпюралардан кўриниб турибдики, қарама-қар-
ши пойма томон оқим динамик ўқининг оғиши ва тезли-
клар ошиши кузатилди. Шу билан бирга сиқилиш ство-
ридан кейин струялар тамойили сақланиб қолаётганини 
кўриш мумкин.

Кичик гирдобда вертикал ўқ бўйича юқори тезликда 
айланма ҳаракатни ҳосил қилмоқда. Бу тезликларнинг 
миқдори ўзандаги тезликнинг 50 фоизгача тенг бўлди. 
Кичик гирдоб зонасида тезликнинг максимал миқдори 
унинг ўртасида ҳосил бўлади ва дамбанинг пастки қия-
лиги бўйлаб бу тезлик сақланиб қолмоқда.

Ушбу тезликлар Амударёда жойлашган дамбаларнинг 
пастки қиялиги ювилишига олиб келган (7-расм). 

Сиқилиш зонаси кичик гирдоб зонасини ичида пай-
до бўлишини кўрсатди. Катта гирдоб зонасида тезлик 
миқдори бирмунча камайганлигини кўрсатган бўлсада, 
оқимнинг тескари ҳаракати сақланиб қолди (8-расм).

Кичик гирдоб зонасида ўзанданги сув оқими ўнг пой-
ма томонга ўтади, уларнинг баъзилари кичик гирдоб зо-
нани, баъзилари катта гирдоб зонани тўйинтиришини 
кўрсатди. Дамбанинг бурчагини ўзгартириш кичик ва 
катта гирдоб зонани ўлчамини катталашганлигини ва 
тезликлари кичиклашганлигини кузатилди.

Тадқиқот натижалари оқим ва тузилишининг асосий 
хусусиятларини аналитик ҳисоблашларга мос келишини 
кўрсатди. Юқори гирдоб зонаси қуйидаги формула ёрда-
мида аниқланади [6]: 

             (1)

бу ерда: Frn– поймадаги табий ҳолат учун Фруд сони;
αд– дамбанинг ўрнатилиш бурчаги;
ωпер – табий ҳолатда дамбанинг кенглигига тўғри кела-

диган кўндаланг кесими; 
Өq=Qпер ⁄Q – сув сарфини сиқилиш даражаси;
Qпер – беркитилган поймага тўғри келадиган сув сар-

фи;

7-расм. Кичик гирдоб зонаси

8-расм. Ўзан ва поймада оқимнинг ўзаро алмашинуви

Q – умумий сув сарфи.
Дамбанинг ўрнатилиш бурчагини 450–900 ўзгартириб 

юқори гирдоб зонаси узунлигини экспериментал ва ана-
литик ҳисоблаш ëрдамида аниқланди, бу кўрсаткичлар 
ўзаро солиштирилди. Дастлабки формулаларга қуйида-
гича ўзгариш киритилди: a1 = 95,7 га тенг эди, экспери-
ментал натижаларга асосан a1 = 80,7. Графикдан кўриниб 

турибдики, ўзгариш натижасида ҳисобланган қийматлар 
ўзгариши, экспериментал тадқиқотларда олинган нати-
жаларга мос келади (9-расм).

Сиқилиш гирдоб зонасини узунлиги қуйидагича 
аниқланади:

(2)
тажрибалардан а2=8,18, а3=5,8
ҳисоб китобларга кўра а2=6,95, а3=6,2 га тенг.
Танасидан сув ўтказмайдиган дамбаларни оқим 

йўналишида ўрнатилиш бурчагини ўзгартириш нати-
жасида сиқилиш зонаси нисбий узунлиги хам ўзгариши 
аниқланди. Дамбани ўрнатилиш бурчаги ўзгариш 450 
дан 900 гача амалга оширилди. Экспериментал нати-
жаларга асосан формуладаги а2=6,95, а3=6,2 дан а2=8,18, 
а3=5,8 га ўзгартирилди, шу формулалардан фойдаланиб 

 боғланиш графиги тузилди. Графикдан кўри-
ниб турибдики, ўзгаришдан кейин ҳисоблаб чизилган 
натижалар экспериментал натижаларга мос келишини 
кўрсатади (10-расм).

Сиқилиш гирдоб зонасидаги чегаралар қуйидаги 
боғланишлар орқали аниқланди:

- максимал тезликда Um, О'-1даги ҳолади қуйидагича 
топилади:

                                                                                                   (3)
-У2 створ 2 зонадаги ҳолати қуйидагича топилади:

(4)
-О'-4 зонадаги ҳолати қуйидагича топилади:

                 (5)
- О'-Узонадаги ҳолати қуйидагича топилади:
                                                                                                   (6)
бу ерда: С5=0,18 экспериментал маълумотларга асо-

сан.
х ни қиймати 0 дан lсс гача ўзгаради
ԑ қуйидаги формула билан ҳисобланади. 
ԑ =вТ⁄в0 - оқимнинг сиқилиш коэффициенти
Сиқилган кесмдаги К қиймати қуйидагича аниқлана-

ди:
          (7)

Сиқилиш қисминиг кенглиги қуйидагича аниқланди:
 

 ԑ ва К ни боғлиқлиги қуйидаги формула билан 
аниқланади:

              (8)
Танасидан сув ўтказмайдиган дамбалар кўпинча дарё 

ўзанларини ростлаш ва қирғоқларни ҳимоялаш ишлари-
да қўлланилади, чунки уларни қуришда маҳаллий мате-
риаллардан фойдаланиб ҳимоялаш амалга оширилади. 
Амударё ўзани 185 км узунликда кўндаланг дамбалар 
билан икки томонлама ростланган. Дала тадқиқотлари 
шуни кўрсатдики, танасидан сув ўтказмайдиган дамба-
ларни пастки қияликларида ювилиш юз берганлигини 
кўриш мумкин. Ўтказилган экспериментал тадқиқотлар 
шу масалани ечишни ўз олдига мақсад қилиб қўйилган. 
Тадқиқотлар носсиметрик поймали дарёларни битта 

поймасини тўлиқ беркитилган ҳолатда амалга оширил-
ган. Дамбани 900 бурчакда беркитилганда кичик ва кат-
та гирдоб зона пайдо бўлгани аниқланди. Кичик гирдоб 
зонасида оқим тескари ҳаракати вужудга келди ва вер-
тикал ўқ атрофида катта тезликда айланиши кузатилди. 
Дамбанинг бурчаги 900 дан камайтирилганда гирдоб зо-
налари ўлчами ҳам катталашди аммо тезликлар миқдори 
камайганлиги кузатилди. Бунда оқимни струялик ҳара-
кати сақланиб қолди. Носсиметрик поймали дарëларни 
танасидан сув ўтказмайдиган кўндаланг дамба билан 
поймалардан бири тўлиқ беркитилгандаги оқимни 
гидравлик параметрларини аниқлаш бўйича ифодалар 
ишлаб чиқилди. Тезлик майдонини ҳисоблаш усули кел-
гуси мақолаларда берилади. 

Xулоса.
- Поймали дарëларни танасидан сув ўтказмайдиган 

кўндаланг дамба билан битта пойма тўлиқ беркитилган-
даги оқим режими ҳам, тезлик ҳам сезиларли ўзгаради. 

- Дамба 900 бурчак остида ўрнатилганда дамба орти-
да кичик ва катта гирдоб зоналари пайдо бўлади. Кичик 
гирдоб зонада тезлик ўзандаги тезликнинг яримига тенг 
бўлади ва дамба пастки қиялиги бўйлаб давом этади. 
Тескари тезликлар миқдори ювилиш тезлигидан ошиб 
кетади. 

- Дамбанинг ўрнатилиш бурчаги 900 дан 450 гача ўз-
гартирилганда гирдоб зоналари ўлчами катталашгани 
ва тезлик миқдорлари чуқурлик ва планда камайишига 
олиб келиши аниқланди. 

- Гирдоб зоналарни озиқлантириш, одатдагидек тран-
зит ва тескари оқим орасида масса алмашув билан эмас, 
балки ўзандан, беркитилган пойма томонга сув оқиб ўти-
ши орқали амалга ошиши аниқланди. 

- Сиқилиш зонасида гидравлик бир жинсли зоналар 
чегаралари ўлчамларига оқимни планда сиқилиш коэф-
фициенти, ўзакнинг нисбий кенглиги, дамбани ўрнати-
лиш бурчаги ва сиқилиш зонаси узунликларига боғлиқ 
ҳолда ўзгариши аниқланди. 

